
Nunatsinni Kulturilerisut (isiginnaartitsisartut, nipilersortartut/erinarsortartut,
egqumiitsuliortut, filmiliortartut, atisaliortut/kusanartuliortut, atuakkiortut,
il.il) ullumikkornit ganoq piginnaasagarfii atorluarnerullugit nunarput tamaat
isigalugu agguataakkamik aaqqgissuussamillu illogarfinnut nunaqgarfinnullu
iluaqutaasumik inerititagarnerunissamik uummarissaanissamillu
siunertagartumik atorluarsinnaaneri pillugit apeqquteqgaat aallaavigalugu
inatsisartunut oqgallinnissamik siunnersuut.

(Inatsisartunut ilaasortaq Randi Broberg, Partii Inuit)

Qutsavigaarput inatsisartunut ilaasortap Randi Broberg, Partii Inuit-miit apeqquteqaat
aallaavigalugu inatsisartunut oqgallisissanngorlugu saggummiussaanut.

Inuit Atagatigiit eqqumiitsuliorneq tamatigoortoq tamakkiisumik tapersersortuartuuaa
aammalu aqqutissiussiniarnernik naalakkersuinikkut aaliangiiffissanik sagqummiusiuar-
tuulluni aamma siunissami.

Oqallisissiami tikinnegartut ilisarnartuupput aammalu ganoq iliuuseqarfiginissaannut
ogallinnissaq Inuit Atagatigiinniit tamakkiissumik tikilluagquarput.

Ajornartorsiut uaniinngilaqg eqqumitsuliortunik inuiattut amigaategarneq, ajornartorsiulli
uaniippoq eqqumiitsuliortortagut inuiattut siammasissumik najugagariaatitta agqani pe-
riarfissanik tamatigoortunik inuiagatigiittut eqqumiitsuliortortatsinnut tunniussisinnaaner-
put Killilertarmagu.

Inuit Atagatigiit pinngitsoorumanngilagut sumiiffinni tamani eqqumiitsuliornikkut
inuiagatigiinnut tunniussisartut qutsavigissallugit. Eqqutsumiitsuliortortavut anersaakkut
inoogatigiinnitsinnut ulluinnarnilu ineriartortuarnissatsinnut pinngitsoorsinnaanngilagut.

Eqgumiitsuliorneq tunngavigalugu inuussutissarsiutiginiarnegarsinnaanera perorsaavigi-
niarnegarsinnaanera naalakkersuinikkut sulinitsinnit eqeersimaarfiginiarnegarnerunissaa
Inuit Atagatigiit isumaqgatigaarput.

Qanoq iliuusegarsinnaanermut tunngavissat arlalinnik periarfissagarnera annertunerusu-
mik inerisarnegarnissaa ogaloqataaffigerusupparput.

Takornariagarnerup inerisarnegarnerani annertuumik eqgqumiitsuliortortatta atorneqarne-
runissaat inerisarneqartariagarpoq, nuannaarutigalugu maluginiarparput piffinni arlalinni
taamatut ineriartortitsilerneq aallarnisarneqgartoq, tamannalu annertusarnegartariagartu-
tut isigalutigu.

llinniartitaanerup iluani naalakkersuisut akissutaat iluarisimaarnarput, tassami ilinniarti-
taanikkut anguniakkat llinniartitaanermullu pilersaarutip Il-iup suliarinegarnerani ilan-
ngunnegarnissaat ineriartuutaasumillu suliaqarnissaq pegataaffigissavarput, tassuuna
egqumiitsuliortut annertunerusumik periarfissikkumallugit.



Meeqgat atuarfiat pillugu peqgqussummi 8 35, imm. 2 kommunini atorluarnegarneruler-
nissa pillugu Naalakkersuisup suliniuteqarniarnera tamakkiisumik taperserparput, tassa-
niimmammi eqqumiitsuliortunut annertunerusumik kulturikkut meerartatsinnut tunniussi-
sinnaaneq taasumalu nassatarissallugu eqgumiitsuliortortatta aningaasarsiorfigisinnaa-
saannik annertusaaneq.

Naalakkersuisut kulturikkut sunngiffimmilu sammisassaqartitsinikkut aaqqgissuussineq
maanna atuuttoq 2002-meersoq suliniuteqgarfiginiarmassuk iluarisimaarparput.

Inuit Atagatigiit kulturikkut suliniarnerit tamakkiisumik pingaartitariuartuuvagut aamma
aningaasanik nalegassagaluarpataluunniit, taamaammat pinngitsoorusunngilagut egaas-
sallugu ganorluniit Naalakkersuisut akissumminni kulturimut tunngassuteqartunik pi-
ngaartitsinerminnit ersersitsiniarnerat tapersersorlugu suleqgataaffiginiartigigaluarutsigu,
taamaattoq aanna saneqqukkuminaatoq.

Aningaasanut inatsit tallimanngormat 15.11.13 akuersissutiginegartoq innersuussutigis-
sagutsigu taava pitsaanerusumik sullissinissamut isumalluarsinnaanerput annikitsuarar-
suuvoq, tassami aningaasarpassuarnik kulturimut suliniarnernut atugassarisaat annikil-
liliiffigineqarput.

Inuit Ataqgatigiit ogallilluarnissamik kissaateqarluta, tamatumalu kingunerisaannik eqqu-
miitsuliornikkut suliniarnerup timitalimmik tapersersorneqarlernissaannik piumasaqgarluta
ogaaseqarpugut.



